BERRE EI PURKE

Du ser på meg, du ser vel berre fett

Å vera purke, det er ikkje lett

Nei, det er tungt å vera purke

tungt å vera mor

når ungane blir borte 

på eit julebord


Å å tungt å vera purke


purkeliv er trist


Difor er ei purke


alltid pessimist

Han galtegris har tjue purker til

Han er så snar, han får det som han vil

Nei, det er tungt å vera purke

alt er berre gnål

For galten er eg berre

to skinker og eit hol


Å å tungt å vera purke


purkeliv er trist


Difor er ei purke


alltid pessimist

Å vera purke, det er ingen leik

Du ser på meg, du ser vel berre steik

Men det du ser er berre utanpå

Langt inni draumen leikar mine små

Der er det godt å vera purke

godt å vera mor

Der blir ingen borte

på eit julebord


Å å godt å vera purke

Purkeliv er lett


når ungane og galten


og eg søv tett i tett!

